
					ఈ పుట ఆమోదించబడ్డది


   మదమునన్ గ్రాహమును గడుమత్సరమున

   మకరమును నిటఁ బోరాడుటకుఁ దొడంగె

   నకట! దుర్గుణంబుల కెల్ల నాలయంబు

   సకలభయహేతుభూత మీసాగరంబు.



ఉ. రాగముపోదు, త్యాగమనరాదు, విరాగముగల్గ, దింద్రియో

   ద్యోగము మాఱ, దెయ్యెడల యోగము సాగదు, సర్వజంతుసం 

   భోగవిలాసలాలసము భూతవినాశనహేతుభూత మీ

   సాగర మెట్టిబుద్ధిబలశాలికినైనను నీదరా దహో!



ఉ. జీవనమందు భ్రాంతిపడి చిక్కుకొనందగ దిందుఁ బెక్కున

   క్రావళు లుండు నెంతటిమహాబలునే న్గబళించుచుండు; దం 

   తావళవల్లభుండు ఘననక్రముఖంబునఁ జిక్కి స్రుక్కఁగా

   రావలసెంగదా మును మురారి వికుంఠమునుండి ధాత్రికిన్.







ముక్తాసక్తితోఁ గంకణము రామునిఁ బ్రార్థించుట








శా. కారాకూరము, నక్రవిక్రమ, ముదగ్రగ్రాహచక్రమ్ము, దు

   ర్వారోత్తుంగతరంగవారమగు పారావారమున్ సంతత

   శ్రీరామక్షితినాథపాదయుగళీసేవారతిన్, యోగి సం 

   సారంబుందరియించుచందమునమున్ సామీరిలంఘింపఁడే.



ఉ. చంచలకన్నఁ జంచలము సర్వవిధమ్ముల మర్కటంబు; క

   ల్పించె నయారె దాని కమలీమసయోగమహత్త్వసిద్ధి, దాఁ

   టించె మహాసముద్రము! ఘటించె జగజ్జనపూజనమ్ము! నే

   మంచు నుతింపవచ్చు మహిమాఢ్యము శ్రీరఘురామ నామమున్.

"https://te.wikisource.org/w/index.php?title=పుట:Kankanamu020631mbp.pdf/33&oldid=230963" నుండి వెలికితీశారు


					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 8 ఆగస్టు 2018న 10:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

